COFNODION CYNGOR CYMUNED DYFFRYN ARDUDWY A TALYBONT A GYNHALIWYD YN NEUADD GYMUNEDOL, DYFFRYN ARDUDWY AM 7.30 O’R GLOCH  04.09.18
9.1  YMDDIHEURIADAU

Cyng. Edward Williams.
9.2  PRESENNOL
Cyng. Emrys Jones  (Cadeirydd), Sian Edwards (Is-Gadeirydd), Edward Griffiths, Sion Ifor Williams, Steffan Jones, John Ellis Williams, John Ceri Evans, Steffan Chambers, Mike Tregenza, Jonathan Greenfield, Eryl Jones-Williams.
9.3  CYHOEDDIADAU’R CADEIRYDD

Croesawodd y Cadeirydd y ddau aelod newydd i’r Cyngor sef y Cyng. Jonathan Greenfield ag Eryl Jones Williams.
Ar ran y Cyngor estynodd y Cadeirydd longyfarchiadau y Cyngor i bob disgybl o’r ardal gyda canlyniadu eu arholiadau yn diweddar.

9.4   COFNODION
Derbyniwyd cofnodion o gyfarfod  Gorffennaf 3ydd 2018 fel rhai cywir. 

9.5  MATERION YN CODI O’R COFNODION

Nid oedd dim materion yn codi.
9.6  DATGAN BUDDIANT
Datganodd y Cyng. Steffan Chambers ddiddordeb yn yr e-bost a dderbyniwyd gan Mr. Kevin Chambers ag fe arwyddwyd Dogfen Datgan Buddiant Cyhoeddus ganddo a ni chymerodd ran yn y drafodaeth.

9.7  MATERION CYNGOR  GWYNEDD 

Adroddodd y Cyng. Eryl Jones Williams ei fod ers y cyfarfod diwethaf wedi mynychu y canlynol:- Mi oedd rhan fwyaf o Orffennaf ag Awst wedi ei gymeryd i fynu gyda materion tair problem sef y Swyddfa Bost, maes parcio y pentref ar cae peldroed a ‘rwyf yn falch o allu dweud bod yn edrych fel bod prydles y cae peldroed wedi cael ei sortio diolch i’r Cyngor Cymuned am gymeryd prydles £52 y flwyddyn. Mae CCG a Gwynedd yn trafod rhoi yn nol i Gyngor Gwynedd y prif faes parcio yn Dyffryn Ardudwy ond mae CCG eisiau cadw mynediad os byddant eisiau adeiladu ar y tir i’r Gogledd. Does dim newyddion da ynglyn ar Swyddfa Bost oherwydd bo ddim gwybodaeth wedi bod yn dod er bod sawl cais wedi cael ei roi gennyf fi ar A.S Liz Saville Roberts, fe wnaeth dros 650 o fobol arwyddo y deiseb yn gofyn i’r swyddfa bost ail agor cyn gynted a phosib. Mae y Swyddfa Bost yn dweud nid oes ganddynt gynlliniau i gau y swyddfa bost yn Dyffryn Ardudwy a bod ymchwiliadau rhwng y swyddfa bost ar Howards yn cario ymlaen. ‘Roeddwn yn gobeithio derbyn y sefyllfa diweddaraf erbyn heddiw.  Mae hi yn edrych fel bod ddim gwrthwynebiadau i’r llinellau melyn ger groesffordd Pentre Mawr. Mae trefniadau yn cael eu gwneud i gynnal diwrnod iechyd a lles yn y neuadd bentref ar y 5ed o Hydref pan fydd breichiadau ffliw ar gael gan meddygfa Bermo a mae Mantell Gwynedd yn helpu a bydd stondinau gwybodaeth am gyngor iechyd a lles. Mae hyn yn debyg i ddigwyddiad blynyddol yn Nolgellau sydd wedi bod yn llwyddiant ers sawl blwyddyn. ‘Rwyf yn falch o adrodd bod archwiliad i wasanaeth plant a cefnogi teulu yn Gwynedd a gafodd ei gario allan gan Archwiliad Gofal Cymru yn dangos bod Gwynedd yn gwneud yn dda iawn a bod arweinyddiaeth cryf a gweithle brwydfrydig ganddynt. Fel Cadeirydd Craffu Gofal ‘rwyf wedi bod yn gweithio yn agos gyda Dilwyn Morgan, Aelod Cabinet dros blant a teuluoedd a gefais gyfweliad hir gan y CIW. ‘Rwyf yn cyfarfod yn rheoliadd gyda Marian Parry Hughes pennaeth adran ag ‘rwyf yn cael cefnogaeth Gareth James y Swyddog Craffu. Fe all unrhyw gwmniau lleol sydd eisiau tendro am waith i Gyngor Gwynedd gysylltu gyda amandajones@gwynedd.llyw.cymru of phone 01286 679 781 neu Guto.Carrod2businesswales.org.uk am help gyda’r tendro. Mae yna weithdy yn Ty Menai, Parc Menai, Bangor LL57 4HJ ar y 18ed o Fedi, ag archebwch le drwy alw y rhif ffon erbyn y 12ed o Fedi. Fel mae wedi  cael ei adrodd yn eang eisioes bod disgyblion Gwynedd wedi gwneud yn dda iawn gyda’i canlyniadau arholiadau, yn enwedig Ysgol Ardudwy er y problemau gyda’r difrod storm. Gall grantiau i gymunedau bach neu glybiau chwaraeon cael eu cael drwy e-bostio LAGO@gwynedd.llyw.cymru or 01286 679 153. Mae pwerau newydd i daclo tipio slei bach yn Wynedd wedi dechrau a gall troseddwyr gael cosb penodedig o £400 

am waredu gwastraff yn anghyfreithlon gyda £100 i ffwrdd os yn talu o fewn 10 diwrnod.  Bydd troseddwyr tipio slei bach mwy difrifol yn cael eu erlyn drwy y llysoedd. Dylai unrhyw un gyda gwybodaeth am tipio slei bach yn gallu reportio y broblem ar wefan Gwynedd neu e-bostio streetenforcement@gwynedd.llyw.cymru neu galw 01766771000. Bydd Gwynedd yn gwahardd “motorhomes” rhag parcio yn Morfa Bychan a all fod yn ddechrau i mwy o gyfyngiadau. Gall pobl ifanc sydd eisiau help gyda’i prawf gyrru alw y tim diogelwch ffyrdd trwy Rhian Williams  on 01286 679 414. Mae rheolau newydd ynglyn a hedfan dron yn cynnwys cadw y dron o fewn golwg, aros 150 troedfedd i ffwrdd o bobl ag adeiladau os oes camera ar y dron, cadw 500 troedfedd i fwrdd o torfa neu adeiladau os oes gan y dron gamera, osgoi hedfan dros 150 troedfedd os oes 1,000 yn y cyffiniau, ddim hedfan yn agos i feusydd awyr a.y.y.b a bydd drons dros 250gms yn gorfod cael eu cofrestru. ‘Rwyf ar gael ar 01341242758 neu 07340035378 neu e.joneswilliams@btinternet.com
9.8  CEISIADAU CYNLLUNIO 
Codi byngalo dormer (dyluniad diwygiedig am dy annedd wedi ei gymeradwyo’n flaenorol o dan NP5/58/72B dyddiedig 5/8/14 – Llain 4 Tan y Foel, Ffordd y Capel, Dyffryn Ardudwy (NP5/58/72G)
Cefnogi y cais hwn.

Codi byngalo dormer (dyluniad diwygiedig am dy annedd wedi ei gymeradwyo’n flaenorol o dan NP5/58/72B dyddiedig 5/8/14 – Llain 7 Tan y Foel, Ffordd y Capel, Dyffryn Ardudwy (NP5/58/72H)
Cefnogi y cais hwn.

Cais rhannol ol-weithredol i gadw gwaith diawdurdod i’r adeilad a trosi i uned gwyliau yn cynnwys ffordd mynediad newydd a gosod gwaith trin carthion – Nant Eos, Dyffryn Ardudwy (NP5/58/363D)
Cefnogi y cais hwn.

Amnewid toeau mwynau a pvc y gweithdy/stiwdio, allandy ac ystafell ymolchi gyda to gwydr ffibr a gosod 3 ffenest to a lleoli 3 bae storio - Briws, Dyffryn Ardudwy (NP5/58/611)

Cefnogi y cais hwn.
Defnyddio’r 10 pod gwersylla sydd wedi cael caniatad eisioes rhwng Chwefror 14eg mewn un blwyddyn a’r 3ydd o Ionawr y flwyddyn olynol - Maes Carafanau a Gwersylla Trawsdir, Llanaber (NP5/58/8Z)

Cefnogi y cais hwn.
Ceisiadau Cynllunio a penderfyniad arnynt
Ddim wedi dod i law ers y cyfarfod diwethaf
9.9  MATERION YN CODI  

A  Cynllun Cyllideb
Adroddwyd bod £20,975.44 wedi cael ei wario ers cychwyn y flwyddyn ariannol newydd a bod hyn yn £3,356.98 o wariant yn llai na oedd wedi cael ei glustnodi yn y gyllideb am y flwyddyn a bod hyn oherwydd bod ddim gwariant wedi cael ei wneud ers cyfarfod diwethaf y Cyngor.
B   Grwp Gwella Dyffryn Ardudwy a Talybont
Adroddodd y Cyng. Steffan Chambers bod ddim cyfarfod o’r Grwp Gwella wedi ei gynnal  ers cyfarfod y Cyngor diwethaf ag felly nid oedd dim yw adrodd o’r newydd. Bydd y cyfarfod nesa yn cael ei gynnal ar y 14eg o Fedi yng Nghwesty Cadwgan.
C   Neuadd Bentref

Adroddodd y Cadeirydd ei fod wedi cyfarfod a Mr. Merfyn Williams ar y safle uchod i drafod y beipen ddwr a oedd yn mynd i mewn i’r gegin fach ag eu bod wedi darganfod na ddim peipen plwm oedd yna ond bod un blastic yna yn barod a cwbwl oedd angen i’r Cyngor wneud oedd archebu tapiau cymysg. Hefyd adroddodd y Cadeirydd bod Mr. Merfyn Williams yn mynd i adnewyddu y porch bach a gwaredu y damp sydd yn bodoli yna. Cytunwyd, oherwydd mae Dwr Cymru oedd wedi agor y twll lle oedd y beipen dwr bod y Clerc yn anfon atynt yn gofyn iddynt ddod i gau y twll yn nol.

D   Datblygu Maes Parcio
Adroddodd y Clerc ei bod heb glywed dim gan Mr. Geraint Lewis ynglyn ar mater uchod ers cyfarfod diwethaf y Cyngor.
E    Archwilio’r lloches bws, mynwentydd a parciau chwarae
Adroddodd y Cyng. Sian Edwards ei bod wedi gwneud yr archwiliad uchod ar ran y Cyngor ac adroddodd fel a ganlyn - bod y lloches bws yn Talybont yn daclus iawn a bod y blodau yn edrych yn hardd iawn, ond bod pryder ynlgyn ar ffaith bod y cariwr trydan yn dal i fyny a cytunodd y Cyng. Edward Griffiths ddelio gyda’r mater. ‘Roedd y lloches bws yn y pentref yn iawn ag hefyd yr un ger Glan Rhos yn daclus, roedd gardd Penybont yn daclus iawn ond bod ddim bin ysbwriel yna a bod llanast yn bob man, a cytunwyd aros nes fydd y safle wedi ei adnewyddu cyn gosod bin ysbwriel yna, ‘roedd Parc Morlo yn daclus iawn, ‘roedd y ddau barc chwarae yn iawn ond bod yna broblem hefo’r ffram ddringo a cytunodd yr is-bwyllgor ddelio gyda’r mater, hefyd datganwyd bod y giat yn nawr yn cau ag hefyd ‘roedd angen arwydd “Dim Cwn” yna a cytunwyd cysylltu gyda Chyngor Gwynedd i gael rhai. ‘Roedd llanast yn yr hen barc chwarae er bod bin ysbwriel wrth ymyl. ‘Roedd y fynwent gyhoeddus yn daclus iawn. ‘Roedd mynwent Llanddwywe angen ei thorri ag hefyd yn mynwent Llanenddwyn. Cytunodd y Cyng. Michael Tregenza a Steffan Jones wneud yr archwiliad y mis nesa.

F   Gardd Penybont

Adroddodd y Clerc ei bod heb gael ateb gan Mr. Dei Thomas am bris i ledu y mynedfa ag hefyd cario allan y gwelliannau eraill megis gwaredu y gwaith cerrig sydd yn y canol ag hefyd torri yn nol y coed.
G    Y Cae Peldroed
Adroddodd y Clerc ei bod wedi derbyn copi o’r brydles tir agored am 5 mlynedd gan CCG fydd rhwng y Cyngor a nhw. Aethpwyd drwy’r brydles hon a cytunwyd bod y Cadeirydd yn ei harwyddo ar ran y Cyngor. Eisiau gwybod pwy fydd yn gyfrifol am dorri gwair y cae peldroed a cytunwyd gadael y mater yma ar hyn o bryd.
H    Y Swyddfa Bost   

Adroddodd y Cyng. Eryl Jones Williams ei fod wedi ceisio cael y diweddaraf o beth oedd yn digwydd gyda’r uchod erbyn y cyfarfod heno, ond nid oedd wedi derbyn dim byd.
I     Cyfarfod Bwrdd Hamdden Harlech ac Ardudwy
Adroddwyd bod cyfarfod yr uchod wedi cael ei gynnal ar y 12ed o mis Gorffennaf a bod e-bost wedi cael ei dderbyn gan Aelodau y Bwrdd yn datgan pryder bod dim digon o aelodau ar y Bwrdd i redeg y safle ag os na fydd mwy o wirfoddolwyr yn dod ymlaen fel aelodau o’r Bwrdd erbyn diwedd Medi 2018 fydd y safle yn cau. Hefyd adroddwyd bod y nofio cynnar ar fore Llun am 7.30 o’r gloch wedi gorffen ag hefyd y nofio cyhoeddus ar ddydd Mawrth rhwng 12.30 a 2.00 o’r gloch wedi gorffen.
9.10  GOHEBIAETH                       
A   Cyngor Gwynedd - Adran Priffyrdd
Wedi derbyn ateb gan yr uchod i faterion a godwyd yng nghyfarfod diwethaf y Cyngor ag yn datgan bod yr Arolygwr Priffyrdd wedi tocio’r coed oedd ar ochor Ffordd Bennar ag yn cuddio yr arwydd 30 m.y.a. yn nol, bod y Contractwyr torri gwair wedi torri y gordyfiant o goresffordd Bro Enddwyn draw am Llanbedr a bod yr ymholiad ynglyn ag arwyddion ar llwybr yr arfordir wedi ei anfon ymlaen i’r Swyddog priodol.

B   Parc Cenedlaethol Eryri

Wedi derbyn llythyr a gwahoddiad ffurfiol gan yr uchod yn hysbysu y Cyngor bod eu cyfarfodydd blynyddol gyda’r Cynghorau Tref a Chymuned yn cymeryd rhan fel a ganlyn - Hydref 2il Neuadd Dyfi, Aberdyfi, Hydref 4ydd Plas Tan y Bwlch, Maentwrog a Hydref 8ed Plas y Brenin, Capel Curig a bydd bob cyfarfod yn cychwyn am 6.30 o’r gloch. Cytunodd y Cyng. John Ceri Evans a Edward Griffiths fynychu y cyfarfod ar y 4ydd yn Plas Tan y Bwlch ar ran y Cyngor.
C   Warden Mynediad Arfordirol
Wedi cael ateb gan yr uchod ynglyn a chael gwell arwyddion ar hyd llwybr yr arfordir o Sebonig i Tyddyn Mawr ag yn datgan ei fod yn mynd i gael golwg arno a rhoi sylw i’r arwyddion pryd hynny, hefyd yn datgan bod archwiliad ehangach wedi ei wneud ar hyd y llwybr arfordirol ym Meirionnydd yn gynharach y flwyddyn hon a mae’n debyg y bydd mwy o waith yn cael ei wneud yma, ond ddim tan y flwyddyn ariannol nesa oherwydd diffyg cyllid.

D   Cymdeithas Cwn Defaid Gogledd Cymru

Wedi derbyn e-bost gan yr uchod yn diolch i’r Cyngor am y cyfraniad ariannol a dderbyniwyd ganddynt yn ddiweddar tuag at gostau cynnal ffeinal Pencampwr Agored Treialon Cwn Defaid Gogledd Cymru yn Nhalsarnau ar y 30ain a 31ain o Awst eleni.
E   Mr. Kevin Chambers
Adroddodd y Cadeirydd ei fod wedi derbyn e-bost gan yr uchod a cytunwyd atal y Rheolau Sefydlog a trafod cynnwys yr e-bost hwn yn gyfrinachol. Cytunwyd i anfon copi o’r e-bost dan sylw i Mr. Iwan Evans, Swyddog Monitro, Cyngor Gwynedd yn gofyn am ei sylwadau ynglyn a’i gynnwys.
9.11  ADRODDIAD Y TRYSORYDD
Adroddodd y Trysorydd bod £23,085.65 yn y cyfrif rhedegol, £7,547.94 yn y cyfrif wrth gefn a £44.75 yng nghyfrif y Cadeirydd.
Anfonebau angen eu talu ers y cyfarfod diwethaf
Mrs Annwen Hughes             - £294.00 (cyflog) + £270.08 costau = £564.08 (Gorffennaf ag Awst)

Mr. Gary Martayn                  - £805.00 - torri gwair y ddau barc chwarae

Evergreen                                 - £710.00 - torri gwair y mynwentydd x 2 a gwaith arall o dan gyfarwyddyd y Cadeirydd

Mr. M. J. Kerr                           - £390.00 - agor bedd y diweddar Mrs Edna Jennings

Mr. M. J. Kerr                           - £400.00 - agor bedd y diweddar Miss Olwen Williams

Mr. M. J. Kerr                           -   £80.00 - agor bedd i gladdu llwch y diweddar Mr. a Mrs Evan Richards

Cyngor Gwynedd                  -    £983.16 - costau etholiad Cyngor Cymuned 12/7/18

Mr. G. J. Williams                 -     £136.00 - torri gwair Parc Morlo, Gardd Penybont, o gwmpas y toiledau Talybont 

E. Edwards a’i Gwmni              - £212.40 - ffens newydd o amgylch y parc chwarae newydd

Cartrefi Cymunedol Gwynedd - £52.00 - rhent y cae pel droed
Derbyniadau ers y cyfarfod diwethaf

Cyngor Gwynedd - £14,871.00 - hanner y precept
Mr. J. Ll. Richards  -     £190.00 - claddu llwch y diweddar Mr. a Mrs Evan Richards

Anfonebau wedi eu talu ers y cyfarfod diwethaf

Catrin Soraya Williams - £149.10 - cyfieithu

9.12  UNRHYW FATER ARALL
Eisiau gofyn i Mr. Gary Martayn dorri gwair y llwybr cyhoeddus sydd yn mynd i fyny o’r ffordd fawr tuag at yr Ysgol Gynradd.





Cafwyd wybod bod polyn trydan ar Ffordd Tyddyn y Felin angen sylw.

Cafwyd wybod bod twll yn wyneb y ffordd yn Cae Tani a cytunwyd cysylltu gyda’r Adran Priffyrdd ynglyn a hyn.

Cytunwyd rhoi item polyn fflag ger y Gofeb ar agenda mis nesa

